
Shri Mukundamuktavali

ஶ்ரீமுகுந்த³முக்தாவளீ

ஶ்ரீவ்ரஜநாக³ராய நம: ।
நவஜலத⁴வர்ணம் சம்பகோத்³பா⁴ஸிகர்ணம்

விகஸிதநலிநாஸ்யம் விஸ்பு²ரந்மந்த³ஹாஸ்யம் ।
கநகருசிது³கூலம் சாருப³ர்ஹாவசூலம்

கமபி நிகி²லஸாரம் நௌமி கோ³பகுமாரம் ॥ 1॥
முக²ஜிதஶரதி³ந்து:³ கேல்லாவண்யஸிந்து:⁴

கரவிந்ஹிதகந்து³ர்வல்லவீப்ராணப³ந்து: ⁴ ।
வபுருபஸ்ரு’தரேணு: கக்ஷநிக்ஷிப்தவேணு-

ர்வசநவஶக³தே⁴நு: பாது மாம் நந்த³ஸூநு: ॥ 2॥
॥ மாலிநீ ॥
த்⁴வஸ்தது³ஷ்டஶங்க²சூட³ வல்லவீகுலோபகூ³ட⁴

ப⁴க்தமாநஸாதி⁴ரூட⁴ நீலகண்ட²பிஞ்ச²சூட³ ।
கண்ட²லம்பி³மஞ்ஜுகு³ஞ்ஜ கேலிலப்³த⁴ரம்யகுஞ்ஜ

கர்ணவர்திபு²ல்லகுந்த³ பாஹி தே³வ மாம் முகுந்த³ ॥ 3॥
யஜ்ஞப⁴ங்க³ரௌஷ்டஶத்ருநுந்நகோ⁴ரமேக⁴சக்ர

வ்ரு’ஷ்டிபுரகி²ந்நகோ³பவீக்ஷணோபஜாதகோப ।
க்ஷிப்ரஸவ்யஹஸ்தபத்³மதா⁴ரிதோச்சஶைலஸத்³ம

கு³ப்தகோ³ஷ்ட² ரக்ஷ ரக்ஷ மாம் ததா²த்³ய பங்கஜாக்ஷ ॥ 4॥
॥ சித்ரா ॥
முக்தாஹாரம் த³த⁴து³டு³சக்ராகாரம்

ஸாரம் கோ³பீமநஸி மநோஜாரோபீ ।
கோபீ கம்ஸே க²லநிகுரம்போ³த்தம்ஸே

வம்ஶே ரங்கீ³ தி³ஶது ந: ஶார்ங்கீ³ ॥ 5॥
லீலோத்³தா³மா ஜலத⁴ரமாலாஶ்யாமா

ஶ்ரீமுகுந்த³முக்தாவளீ

க்ஷாமா: காமாத³பி⁴ரசயந்தீ ராமா: ।
ஸா மாமவ்யாத³கி²லமுநீநாம் ஸ்தவ்யா

க³வ்யாபூர்தி: ப்ரபு⁴ரக⁴ஶத்ரோர்மூர்தி: ॥ 6॥
॥ ஜலத⁴ரமாலா ॥
பர்வவர்துலஶர்வரீபதிக³ர்வரீதிஹராநநம்

நந்த³நந்த³நமிந்தி³ராக்ரு’தவந்த³நம் த்⁴ரு’தசந்த³நம் ।
ஸுந்த³ரீரதிமந்தி³ரீக்ரு’தகந்த³ரம் த்⁴ரு’தமந்த³ரம்

குண்ட³லத்³யுதிமண்ட³லப்லுதகந்த⁴ரம் ப⁴ஜ ஸுந்த³ரம் ॥ 7॥
கோ³குலாங்க³நமண்ட³நம் க்ரு’தபூதநாப⁴வமோசநம்

குந்த³ஸுந்த³ரத³ந்தமம்பு³ஜவ்ரு’ந்த³வந்தி³தலோசநம் ।
ஸௌரபா⁴கரபு²ல்லபுஷ்கரவிஸ்பு²ரத்கரபல்லவம்

தை³வதவ்ரஜது³ர்லப⁴ம் ப⁴ஜ வல்லவீகுலவல்லப⁴ம் ॥ 8॥
॥ ரங்கி³நீ ॥
துண்ட³காந்தித³ண்டி³தோருபாண்டு³ராம்ஶுமண்ட³லம்

க³ண்ட³பாலிதாண்ட³பா³லிஶாலிரத்நகுண்ட³லம் ।
பு²ல்லபுண்ட³ரீகஷண்ட³க்லு’ப்தமால்யமண்ட³நம்

சண்ட³பா³ஹுத³ண்ட³மத்ர நௌமி கம்ஸக²ண்ட³நம் ॥ 9॥
உத்தரங்க³த³ங்க³ராக³ஸங்க³மாதிபிங்க³ல-

ஸ்துங்க³ஶ‍்ரு’ங்க³ஸங்கி³பாணிரங்க³நாதிமங்க³ள: ।
தி³க்³விலாஸிமல்லிஹாஸி கீர்திவல்லிபல்லவ-

ஸ்த்வாம் ஸ பாது பு²ல்லசாருசில்லிரத்³ய வல்லவ: ॥ 10॥
॥ தூணகம் ॥
இந்த்³ரநிவாரம் வ்ரஜபதிவாரம்

நிர்து⁴தவாரம் ஹ்ரு’தக⁴நவாரம் ।
ரக்ஷிதகோ³த்ரம் ப்ரீணிதகோ³த்ரம்

த்வாம் த்⁴ரு’தகோ³த்ரம் நௌமி ஸகோ³த்ரம் ॥ 11॥
கம்ஸமஹீபதிஹ்ரு’த்³க³தஶூலம்

ஸந்ததஸேவிதயாமுநகூலம் ।
வந்தே³ஸுந்த³ரசந்த்³ரகசூலம்

2 sanskritdocuments.org



ஶ்ரீமுகுந்த³முக்தாவளீ

த்வாமஹமகி²லசராசரமூலம் ॥ 12॥
மலயஜருசிரஸ்தநுஜிதமுதி³ர:
பாலிதவிது⁴ஸ்தோஷிதவஸுத: ⁴ ।

மாமதிரஸிக: கேலிபி⁴ரதி⁴க:
ஸிதஸுப⁴க³ரத:³ க்ரு’பயது வரத:³ ॥ 13॥

உரரீக்ரு’தமுரரீருதப⁴ங்க³ம்
நவஜலத⁴ரகிரணோல்லஸத³ங்க³ம் ।

யுவதிஹ்ரு’த³யத்⁴ரு’தமத³நதரங்க³ம்
ப்ரணமத யாமுநதடக்ரு’தரங்க³ம் ॥ 14॥

॥ பஜ்ஜ²டிகா ॥
நவாம்போ⁴த³நீலம் ஜக³த்தோஷஶீலம்

முகா²ஸங்கி³வம்ஶம் ஶிக²ண்டா³வதம்ஸம் ।
கராலம்பி³வேத்ரம் வராம்போ⁴ஜநேத்ரம்

த்⁴ரு’தஸ்பீ²தகு³ஞ்ஜம் ப⁴ஜே லப்³த⁴குஞ்ஜம் ॥ 15॥
ஹ்ரு’தக்ஷௌணிபா⁴ரம் க்ரு’தக்லேஶஹாரம்

ஜக³த்³கீ³தஸாரம் மஹாரத்நஹாரம் ।
ம்ரு’து³ஶ்யாமகேஶம் லஸத்³வாம்யவேஶம்

க்ரு’பாபி⁴ர்நதே³ஶம் ப⁴ஜே வல்லவேஶம் ॥ 16॥
॥ பு⁴ஜங்க³ப்ரயாதம் ॥
உல்லஸத்³வல்லவீவாஸஸாம் தஸ்கர-
ஸ்தேஜஸா நிர்ஜிதப்ரஸ்பு²ரத்³பா⁴ஸ்கர: ।

பீநதோ:³ஸ்தம்ப⁴யோருல்லஸச்சந்த³ந:
பாது வ:ஸர்வதோ தே³வகீநந்த³ந: ॥ 17॥

ஸம்ஸ்ரு’தேஸ்தாரகம் தம் க³வாம் சாரகம்
வேணுநா மண்டி³தம் க்ரீட³நே பண்டி³தம் ।

தா⁴த்ரு’பி⁴ர்வேஷிணம் த³நவத்³வேஷிணம்
சிந்தய ஸ்வாமிநம் வல்லவீகாமிநம் ॥ 18॥

॥ ஸ்ரக்³விணீ ॥
உபாத்தகவலம் பராக³ஶப³லம்

ஶ்ரீமுகுந்த³முக்தாவளீ

ஸதே³கஶரணம் ஸரோஜசரணம் ।
அரிஷ்டத³லநம் விக்ரு’ஷ்டலலநம்

நமாமி ஸமஹம் ஸதை³வ தமஹம் ॥ 19॥
விஹாரஸத³நம் மநோஜ்ஞரத³நம்

ப்ரணீதமத³நம் ஶஶங்கவத³நம் ।
உர:ஸ்த²கமலம் யஶோபி⁴ரமலம்

கராத்தகமலம் ப⁴ஜஸ்வ தமலம் ॥ 20॥
॥ ஜலோத்³த⁴தக³தி: ॥
து³ஷ்டத்⁴வம்ஸ: கர்ணிகாராவதம்ஸ:

கே²லத்³வம்ஶீ பஞ்சமத்⁴வாநஶம்ஸீ ।
கோ³பீசேத:கேலிப⁴ங்கி³நிகேத:
பாது ஸ்வைரீ ஹந்த வ: கம்ஸவைரீ ॥ 21॥

வ்ரு’ந்தா³டவ்யாம் கேலிமாநந்த³நவ்யாம்
குர்வந்நாரீசித்தகந்த³ர்பதா⁴ரீ ।

நர்மோத்³கா³ரீ மாம் து³கூலாபஹாரீ
நீபாரூட:⁴ பாது ப³ர்ஹாவசூட:³ ॥ 22॥

॥ ஶாலிநீ ॥
ருசிரநகே² ரசய ஸகே²
வலிதரதிம் ப⁴ஜநததிம் ।

த்வமவிரதிஸ்த்வரிதக³தி-
ர்நதஶரணே ஹரிசரணே ॥ 23॥

ருசிரபட: புலிநநட:

பஶுபக³திர்கு³ணவஸதி: ।
ஸ மம ஶுசிர்ஜலத³ருசி-
ர்மநஸி பரிஸ்பு²ரது ஹரி: ॥ 24॥

॥ த்வரிதக³தி: ॥
கேலிவிஹிதயமுலார்ஜுநப⁴ஞ்ஜந

ஸுலலிதசரிதநிகி²லஜநரஞ்ஜந ।
லோசநநர்தநஜிதசலக²ஞ்ஜந

மாம் பரிபாலய காலியக³ஞ்ஜந ॥ 25॥
பு⁴வநவிஸ்ரு’த்வரமஹிமாட³ம்ப³ர

விரசிதநிகி²லக²லோத்கரஸம்வர ।
விதர யஶோதா³தநய வரம் வரம்

அபி⁴லஷிதம் மே த்⁴ரு’தபீதாம்ப³ர ॥ 26॥
சிகுரகரம்பி³த சாருஶிக²ண்ட³ம்

பா⁴லவிநிர்ஜிதவரஶஶிக²ண்ட³ம் ।
ரத³ருசிர்நிர்தூ⁴தமுத்³ரிதகுந்த³ம்

குருத பு³தா⁴ ஹ்ரு’தி³ஸபதி³முகுந்த³ம் ॥ 27॥
ய: பரிரக்ஷிதஸுரபீ⁴லக்ஷ-

ஸ்தத³பி ச ஸுரபீ⁴மர்த³நத³க்ஷ: ।
முரலீவாத³நகு²ரலீஶாலீ

ஸ தி³ஶது குஶலம் தவ வநமாலீ ॥ 28॥
॥ பஜ்ஜ²டிகா ॥
ரமிதநிகி²லடி³ம்பே³ வேணுபீதோஷ்ட²பி³ம்பே³
ஹதக²லநிகுரம்பே³ வல்லவீத³த்தசும்பே³ ।

ப⁴வது மஹிதநந்தே³ தத்ர வ: கேலிகந்தே³
ஜக³த³விரலதுந்தே³ ப⁴க்திருர்வீ முகுந்தே³ ॥ 29॥

பஶுபயுவதீகோ³ஷ்டீ²சும்பி³தஶ்ரீமதோ³ஷ்டீ²
ஸ்மரதரலிதத்³ரு’ஷ்டிநிர்மிதாநந்த³வ்ரு’ஷ்டி: ।

நவஜலத⁴ரதா⁴மா பாது வ: க்ரு’ஷ்ணநாமா
பு⁴வநமது⁴ரவேஶா மாலிநீ முக்திரேஷா ॥ 30॥

॥ மாலிநீ ॥
இதி ஶ்ரீரூபகோ³ஸ்வாமிவிரசிதஸ்தவமாலாயாம் ஶ்ரீமுகுந்த³முக்தாவளி:ஸமாப்தா ।

